
Nefndasvið Alþingis 
Efnahags- og viðskiptanefnd 
nefndasvid@althingi.is

Efni: Umsögn um frumvarp til laga um breytingu á lögum um vexti og verðtryggingu, lögum um 
Seðlabanka ísiands, lögum um neytendalán og lögum um fasteignalán til neytenda (lán tengd 
erlendum gjaldmiðlum), 216. mál, þskj. 300,146. löggjafarþing 2016-2017.

íslandsbanki hf. gerir eftirfarandi athugasemdir við frumvarpið:

7. gr. frumvarpsins:
í 7. gr. frumvarpsins kemur fram að við 2. mgr. 10. gr. laga um neytendalán bætist nýr málsliður þess 
efnis að þrátt fyrir fjárhæðarmörk 1. og 2. málsl. skuli framkvæma greiðslumat áður en samningar um 
lán tengd erlendum gjaldmiðlum eru gerðir. íslandsbanki leggur til að eitthvað svigrúm verði veitt hvað 
varðar lægri fjárhæðir. Sem dæmi að heimilt yrði að veita yfirdrátt allt að einni milljón króna án 
greiðslumats.

11. gr. frumvarpsins:
Nú er ósamræmi milli neytendalánalaga og fasteignalánalaga hvað varðar upplýsingagjöf vegna 
verðtryggðra lána. Samkvæmt fasteignalánalögum er ekki skylda til að afhenda niðurgreiðslutöflu 
verðtryggðs fasteignaláns heldur þarf eingöngu að bjóða neytanda að fá slíka töflu á föstu verðlagi. í 
neytendalánalögum er aftur á móti skylda til að láta neytanda í té niðurgreiðslutöflu þar sem miðað er 
við meðaltal ársverðbólgu síðustu 10 ára fyrir gerð samnings. í 11. gr. frumvarpsins er lagt til að þessu 
verði breytt í lögum um neytendalán þannig að ekki yrði lengur skylda til að afhenda slíka 
niðurgreiðslutöflu en þó er gert ráð fyrir því að lánveitandi skuli bjóða neytanda slíka niðurgreiðslutöflu. 
Það er mat bankans að óeðlilegt sé að gerðar séu strangari kröfur til lánveitanda vegna neytendalána og 
skýrara væri að þetta yrði samræmt þannig að neytandi geti óskað eftir niðurgreiðslutöflu á föstu 
verðlagi hvort sem um er að ræða fasteignalán eða neytendalán.

Virðingarfyllst, 
f.h. íslandsbanka hf.

